Дәү әнием.
Әниемнең әнисе

Әбием була минем,

Әби генә түгел ул,

Ул минем дәү әнием.

Тәмле ашар пешерә,

Матур гөлләр үстерә,

Өебезнең нуры ул,

Барыбызданолы ул.
Әминә Бикчәнтәева
Дәү әнидә кунакта

Җәй көне булдым авылда.

Дәү әнидә кунакта.

Татарча сөйли белергә

Өйрәндем мин шул чакта.

Өйрәнмичә булмый анда,

Русча берни белмиләр.

Әллә уйнап, әллә чынлап:

“По русски не знай”- диләр.

Җәвад Тәрҗеманов
Әниемне  яратам
Бәйрәмең, әнием, 

Күңелле булсын.

Тик сиңа җырыбыз

Яңгырап торсын.

Минем әнием

Тәмле ашлар пешерә-

Минем әнием.

Бөтен эшкә өлгерә-

Минем әнием.

Арагызда иң уңганы, 

Иң булганы-

Минем әнием !

Язның иң күркәм көне

Сигезенче март миңа-

Язның иң күркәм көне.

Күркәм көне, чөнки ул-

Әнкәм бәйрәме көне.

Әнкәемне котлап кемдер

Тәрәзәдән үрелә.

Кем икән дип карасам, -

Яз кояшы икән лә.

